
Актуальнасць
Грамадства, рэаліі сённяшняга часу чакаюць ад нас, настаўнікаў, забеспячэння высокага ўзроўню сацыялізацыі асобы, яе жыццёвага і прафесійнага самавызначэння на аснове сфарміраваных пазнавальных уменняў і ўстойлівай патрэбы вучыцца. Якімі ж шляхамі дасягнуць жаданых вынікаў?
Я лічу, што неабходна стварыць аптымальныя для навучання ўмовы, якія дазваляюць сфарміраваць матывацыю да навучання як уласцівасць асобы. 
Аднак, як паказвае практыка, зрабіць гэта нялёгка. Маючы дастатковы вопыт выкладання, я заўважыла, што па розных прычынах у вучняў зніжаецца матывацыя да вывучэння многіх вучэбных прадметаў, у тым ліку і да беларускай мовы. На ўроках часта можна адзначыць абыякавасць школьнікаў да вучэбнага працэсу, пасіўнасць. Праведзенае анкетаванне па дыягнастычнай методыцы “Даследаванне матывацыі да вывучэння прадмета” паказала, што высокага ўзроўню матываванасці дасягаюць толькі 19% вучняў. У асноўным пераважаюць знешнія матывы (дыягностыка праводзілася па методыцы Т.Д.Дубавіцкай [3]): дзеці вучацца, каб атрымаць добрыя адзнакі або задаволіць бацькоў і настаўнікаў. Толькі невялікая колькасць школьнікаў адзначыла сярод галоўных матываў тое, што веды па прадмеце ім спатрэбяцца ў далейшым жыцці або што ім падабаецца вучыцца (дадатак 4.2). Вынікі анкетавання пацвердзілі важнасць праблемы павышэння матывацыі школьнікаў да навучання.
Актуальнасць гэтай праблемы на сацыяльна-педагагічным узроўні абумоўлена наступнымі супярэчнасцямі:
· паміж запатрабаваннямі сучаснага грамадства ў асобе, здольнай да бесперапыннай адукацыі на працягу ўсяго жыцця, і недастатковым узроўнем сфарміраванасці матывацыі да навучання ў школьнікаў;
· паміж традыцыйным школьным навучаннем і запатрабаваннямі сучасных падлеткаў, якім патрэбна актыўная пазіцыя на ўроку і зацікаўленасць на занятках;
· паміж вялікім уплывам мовы на развіццё асобы і недастатковым паказчыкам матывацыі да вывучэння беларускай мовы.
Імкненне вырашыць гэту праблему і прывяло мяне да выяўлення сродкаў, якія садзейнічаюць фарміраванню вучэбнай матывацыі на ўроках беларускай мовы. Лічу, што выкарыстанне пазнавальных заданняў – адзін з найбольш эфектыўных.
Мэта вопыту: стварэнне ўмоў для фарміравання вучэбнай матывацыі ў вучняў V–VII класаў на ўроках беларускай мовы шляхам выкарыстання сістэмы пазнавальных заданняў. 
Задачы вопыту:
· распрацаваць і апрабіраваць аптымальную мадэль выкарыстання сістэмы пазнавальных заданняў для вучняў V–VII класаў, арыентаванай на фарміраванне вучэбнай матывацыі; 
· ацаніць эфектыўнасць выкарыстання сістэмы пазнавальных заданняў для фарміравання вучэбнай матывацыі;
· распрацаваць рэкамендацыі для настаўнікаў па выкарыстанні сістэмы пазнавальных заданняў.
Працягласць працы над вопытам
Этап самавызначэння. 2009-2010 гг. – на гэтым этапе зроблены вывад, што праблема фарміравання матывацыі на ўроках беларускай мовы актуальная, таму адукацыйны працэс трэба будаваць па-іншаму, згодна з сучаснымі запатрабаваннямі.
Этап асваення вопыту. 2011-2013 гг. – апрабацыя атрыманага вопыту ў педагагічнай практыцы.
Этап абагульнення вопыту. 2014-2017 гг. – далейшае ўдасканаленне педагагічнай дзейнасці і распаўсюджванне вопыту работы.
Вядучая ідэя вопыту: выкарыстанне на ўроках сістэмы пазнавальных заданняў дапамагае абудзіць пазнавальную цікаўнасць вучняў, фарміруе ў іх матывацыю да вывучэння прадмета, развівае творчасць і інтэлект.

Апісанне вопыту
Вучэбная матывацыя – гэта працэс, які запускае, накіроўвае і падтрымлівае намаганні, скіраваныя на выкананне вучэбнай дзейнасці, гэта фактары (знешнія і ўнутраныя), якія ўплываюць на актыўнасць або пасіўнасць паводзін. Гэта складаная комплексная сістэма, што ўтвараецца матывамі, мэтамі, рэакцыямі на няўдачу, настойлівасцю і ўстаноўкамі вучня.
Безумоўна, матывацыя – важнейшы кампанент структуры вучэбнай дзейнасці, а для асобы выпрацаваная матывацыя да навучання ёсць асноўны крытэрый яе сфарміраванасці. Ён заключаецца ў тым, што дзіця атрымоўвае “задавальненне ад самой дзейнасці, значнасці для асобы непасрэднага яе выніку” (Б. І. Дадонаў).
Да праблемы матывацыі звярталіся многія беларускія вучоныя і настаў-нікі-практыкі: Валочка Г. М., Варановіч З. Б., Васюковіч Л. С., Малажай Г. М., Саматыя І. М., Язерская С. А. і інш. Усе яны падкрэсліваюць вялікую значнасць яе фарміравання і развіцця ў школьнікаў, бо менавіта яна з’яўляецца гарантам пазнавальнай актыўнасці вучняў, і, як вынік, развіваецца мысленне, набываюцца веды, неабходныя для паспяховай дзейнасці асобы ў будучыні.
Псіхолага-педагагічныя даследаванні расійскіх вучоных Маркавай А. К., Мацюхінай М. В. і інш. паказалі, што фарміраванне матывацыі знаходзіцца ў цеснай узаемасувязі са зместам вучэбнага прадмета, у рамках якога яна фарміруецца.
Зыходзячы з аналізу вывучанай літаратуры, мною вызначаны наступныя крытэрыі фарміравання вучэбнай матывацыі:
 (
Цікавасць да прадмета
) (
Дынаміка якасці ведаў
)
 (
Вучэбная
 матывацыя
)
 (
Удзел у алімпіядах
) (
Удзел у даследчай
 
дзейнасці
)

 (
Удзел у творчых конкурсах
)

Пошуку аптымальных умоў, эфектыўных сродкаў навучання, якія дазволяць дасягнуць станоўчай дынамікі па вызначаных крытэрыях, я заўсёды надавала важнае значэнне: да кожнага ўрока імкнулася адбіраць такія метады, прыёмы, матэрыялы, якія б дазволілі зрабіць урок беларускай мовы адначасова змястоўным, якасным і цікавым.
Вопыт працы паказаў, што адным з лепшых спосабаў з’яўляюцца пазнавальныя заданні, якія не толькі развіваюць інтэлект і здольнасці дзяцей, але і выклікаюць цікавасць да прадмета, самастойнасць і ініцыятыўнасць у навучанні, у пазнанні.
Безумоўна, праблема развіцця асобы, фарміравання вучэбнай матывацыі патрабуе працяглай мэтанакіраванай працы. Эпізадычнае выкарыстанне пазнавальных заданняў не прынясе жаданага выніку. Таму, абапіраючыся на прапанаваную Н. К. Вінакуравай базавую мадэль урока [2], я распрацавала мадэль выкарыстання сістэмы пазнавальных заданняў. Мадэль адаптавана для вучняў V– VII класаў і набыла практычнае напаўненне: прапаноўваюцца разнастайныя заданні, якія накіраваны на развіццё пазнавальных і творчых здольнасцей, фарміраванне матывацыі да навучання.
Дадзеная мадэль выкарыстання сістэмы пазнавальных заданняў вельмі добра падыходзіць да ўрокаў падагульнення і сістэматызацыі ведаў па розных раздзелах мовы, а таксама можа быць выкарыстана паэтапна або часткова на ўроках вывучэння новага матэрыялу ці замацавання ведаў. Безумоўна, пазнавальныя заданні выбіраюцца настаўнікам у адпаведнасці з пастаўленай мэтай і задачамі. Адзначу, што некаторыя прапанаваныя ў мадэлі пазнавальныя заданні могуць быць выкарыстаны на розных этапах урока.

Структура базавай мадэлі ўключае ў сябе чатыры паслядоўныя этапы: на першым этапе прапаноўваю вучням у асноўным рэпрадуктыўныя заданні, хоць доля рэпрадукцыі зніжаецца за кошт абмежавання часу на адказ, выкарыстання “падманных” заданняў, чаргавання на адным і тым жа занятку пытанняў з розных галін ведаў. Гэта надае дух спаборніцтва, кантралюе ўвагу, развівае ўменне хутка пераключацца з аднаго віду дзейнасці на другі. Стараюся, каб у актыўнай франтальнай рабоце прымаў удзел увесь клас.
Напрыклад, пачатак заданняў для інтэлектуальнай размінкі можа быць такі: што лішняе…; абагульніце…; што прапушчана…; растлумачце…; якое слова хаваецца…
Работа праходзіць у форме дыялогу. Вучні могуць адказваць і хорам, не падымаючы рук. Частку адказаў дзеці могуць запісваць (пасля гэтага абавязкова праводзіцца праверка). Гэта робіцца для таго, каб даць шанец працаваць кожнаму ў сваім тэмпе.
Могуць быць выкарыстаны і іншыя прыёмы правядзення размінкі. Але ва ўсіх выпадках кожны варыянт рашэння ацэньваецца, звяртаецца ўвага на памылкі, недакладнасці, прычыны іх узнікнення. 
Адзін з варыянтаў размінкі – лічбавая дыктоўка (дадатак 2.1). 
На другім этапе выкарыстоўваю спецыяльныя заданні, якія фарміруюць прыёмы рацыянальнага запамінання, развіваюць увагу, уяўленне, мысленне. Гэтыя заданні прывучаюць дзяцей быць сабранымі, гатовымі ў любы момант да нечаканых паваротаў падзей. Працэс навучання становіцца больш эфектыўным у цэлым. Як прыклад, пазнавальнае заданне “Пералік загалоўкаў да тэксту”. Вучням прапаноўваю тэкст, трэба падабраць да яго як мага больш загалоўкаў, якія адлюстроўваюць яго тэму (або асноўную думку). Загалоўкі могуць быць фармальнымі, могуць быць строгімі і лагічнымі, а могуць быць яркімі, вобразнымі. Заданне развівае здольнасць выражаць сутнасць тэксту адной фразай, развівае памяць, вучыць лагічна мысліць.
Пазнавальныя заданні (дадатак 2.4), якія садзейнічаюць развіццю ўніверсальных разумовых аперацый, карысныя для ўсіх вучняў, але ў большай ступені для тых, хто мае цяжкасці ў выкананні розных відаў вучэбнай дзейнасці: разуменні і асэнсаванні новага матэрыялу, яго запамінанні і засваенні, вызначэнні сувязей паміж прадметамі і з’явамі, выражэнні сваіх думак у маўленні. Заданні дадзенага тыпу могуць складацца па розных тэмах, могуць аб’ядноўваць некалькі тэм. Заданне можа ўскладняцца. Настаўнік можа прапанаваць вучням самім скласці заданне. 
Для развіцця ўспрыняцця выкарыстоўваю разнастайныя лінгвістычныя казкі, якія прыдумваю сама або карыстаюся матэрыяламі, якія апублікаваны ў навукова-метадычных часопісах настаўнікамі рэспублікі. Акрамя гэтага, выкарыстоўваю пазнавальныя заданні тыпу “Рашы анаграму” на развіццё канкрэтнасці ўспрыняцця (з мэтай развіцця ўмення бачыць змены ў словах, якія адбыліся ў выніку перастаноўкі, дабаўлення або выдалення элементаў), а таксама на развіццё аналітычнасці ўспрыняцця (з мэтай знаходзіць заканамернасць, аналізаваць слова). Для такіх заданняў выкарыстоўваю слоўнікавыя словы.
Прыклады пазнавальных заданняў, накіраваных на развіццё памяці, увагі, мыслення, уяўлення, прыводзяцца ў дадатку 2.1, 2.2, 2.3, 2.4.
На трэцім этапе ў працэсе выканання часткова-пошукавых заданняў вучні, як правіла, самастойна адкрываюць для сябе новыя веды і шляхі іх здабывання. Да канкрэтных часткова-пошукавых заданняў адношу заданні на знаходжанне заканамернасцей; прынцыпаў групоўкі і размяшчэння прыведзеных слоў, лічбаў, з’яў; на падбор як мага большай колькасці прыкладаў да якога-небудзь тэарэтычнага паняцця; на знаходжанне некалькіх варыянтаў адказу на адно і тое ж пытанне; на вызначэнне найбольш рацыянальнага спосабу рашэння задачы, на ўдасканаленне якога-небудзь задання (дадатак 2,5).
Напрыклад, заданне “Па якім прынцыпе аб’яднаны назоўнікі”: 
а) адвага, смеласць, дужасць, гарачыня (абстрактныя); б) малако, цукар, нафта, квас (рэчыўныя); в) паліто, кіно, таксі, поні (нескланяльныя); г) чытач, прадавец, беларус, мінчанін (асабовыя). 
Адзначу, што заданні дадзенага тыпу павінны ўлічваць узрост і падрыхтаванасць вучняў. Асаблівае месца трэба аддаваць падбору такіх заданняў, якія маюць знешняе падабенства пры розным іх змесце і спосабах рашэння, а таксама такіх, якія патрабуюць ад вучняў выказванняў інтуітыўнага характару, здагадак.
На чацвёртым этапе выкарыстоўваю ўласна творчыя заданні, якія звязаны з мовай або маюць інтэгратыўны характар. Такія пазнавальныя заданні патрабуюць самастойнасці і разлічаны на пошукавую дзейнасць, неардынарны, нетрадыцыйны падыход і творчае прымяненне ведаў.
Напрыклад, пазнавальнае заданне “Складзі сказ”. Вучням прапаноўваюцца словы, не звязаныя паміж сабой па сэнсе. Напрыклад, возера, мядзведзь, аловак. Інструкцыя: неабходна скласці сказ (некалькі сказаў), які абавязкова ўтрымліваў бы ўсе гэтыя 3 словы (можна змяняць склоны слоў, а таксама можна выкарыстоўваць іншыя словы). Час выканання абмежаваны 2-3 хвілінамі.
Заданні творчага характару прапаноўваю ўсяму класу, пры іх выкананні ацэньваецца толькі поспех. Імкнуся ўважліва выслухоўваць вучняў, глядзець на школьніка як на індывіда. Асабліва важнае значэнне набываюць творчыя заданні на ўроках замацавання ведаў. Прыклады творчых заданняў змешчаны ў дадатку 2.6.
Выніковасць і эфектыўнасць вопыту
Дыягностыка паспяховасці дадзенага вопыту праводзілася на базе дзяржаўнай установы адукацыі “Баравухская сярэдняя школа №15 г.Наваполацка” ў 5 “А”, 5 “Б” класах на працягу трох гадоў (з 5 па 7 класы).
Зыходзячы з вышэй вызначаных крытэрыяў фарміравання матывацыі да навучання, пра эфектыўнасць выкарыстання пазнавальных заданняў на ўроках мовы сведчаць наступныя паказчыкі. 
Мае вучні сталі больш паспяховымі ў навучанні, інтэлектуальнай і творчай дзейнасці: пры стапрацэнтнай паспяховасці павысілася якасць ведаў па прадмеце (дадатак 4.1), значна павялічылася колькасць удзельнікаў і пераможцаў творчых і інтэлектуальных конкурсаў (дадатак 4.3). 
Дыягностыка змянення адносін вучняў да прадмета “Беларуская мова” праводзілася з дапамогай анкеты-тэста “Твае адносіны да арганізацыі вучэбна-выхаваўчага працэсу ў школе”. Вынікі зведзены ў табліцу, з якой бачна павелічэнне станоўчых адносін да прадмета пры скарачэнні нейтральных і адмоўных.
Табліца 1. Дынаміка змянення адносін вучняў да прадмета “Беларуская мова” за тры гады
	Навучальны год
	2014/2015
	2015/2016
	2016/2017

	Станоўчыя
	56%
	73%
	79%

	Нейтральныя
	31%
	19%
	21%

	Адмоўныя
	13%
	8%
	0%



[bookmark: _GoBack]Назіранні за працай вучняў на ўроку сведчаць, што яны непасрэдна ўключаюцца ў працэс пазнання, і гэта выклікае ў іх эмацыянальнае задавальненне. Дамінаванне ўнутранай матывацыі на ўроках мовы характарызуецца праяўленнем асабістай актыўнасці ў працэсе вучэбнай дзейнасці. Вывучэнне матывацыі (дыягностыка праводзілася па методыцы Т.Д.Дубавіцкай [3]) дазваляе канстатаваць, што дасягненне поспеху праз выкананне пастаўленых задач, адчуванне прасоўвання наперад, радасць адкрыцця і творчасці садзейнічалі таму, што знешняя матывацыя ў большасці вучняў змянілася ўстойлівай унутранай матывацыяй (дадатак 4.2). Яна не губляецца з узростам: такія вучні з поспехам удзельнічаюць у даследчай дзейнасці, творчых конкурсах розных узроўняў (дадатак 4.3).
Вынікі дыягностыкі паказалі, што выкарыстанне сістэмы пазнавальных заданняў садзейнічае фарміраванню вучэбнай матывацыі, развіццю інтэлектуальных і творчых здольнасцей, актыўнасці і самастойнасці, што ў сваю чаргу ўплывае на эфектыўнасць працэсу навучання ў цэлым. 

Заключэнне
Нягледзячы на многія перавагі, выкарыстанне пазнавальных заданняў на ўроку вымагае ад настаўніка затраціць больш працы і часу на падрыхтоўку да яго. Дзейнічаюць эфектыўна пазнавальныя заданні не заўсёды. Назапашаны мною вопыт паказвае, што аптымальнай умовай, якая забяспечвае фарміраванне вучэбнай матывацыі, развіццё асобы вучня, выступае не эпізадычнае выкананне асобных пазнавальных заданняў, а планамернае, мэтанакіраванае прад’яўленне іх у сістэме, якая патрабуе рэалізацыі пэўных умоў і патрабаванняў. Падчас апрабацыі дадзенай сістэмы былі выпрацаваны рэкамендацыі для настаўнікаў па яе выкарыстанні (дадатак 1).
Мой педагагічны вопыт мае працяг, бо ён даступны для іншых педагогаў вобласці і рэспублікі. Я распаўсюджваю яго як сярод педагогаў вобласці (правядзенне метадычных заняткаў, майстар-класаў на курсах павышэння кваліфікацыі ў Віцебскім абласным інстытуце развіцця адукацыі), так і рэспублікі. Выступала на V Рэспубліканскім калядным фестывалі педагагічнага майстэрства ў студзені 2016 года, прымала ўдзел у е-mail-канферэнцыі для настаўнікаў беларускай мовы і літаратуры “Сучасныя падыходы да выкладання беларускай мовы і літаратуры”. Вопыт быў апублікаваны ў лістападзе 2016 года на сайце Дзяржаўнай установы адукацыі “Акадэмія паслядыпломнай адукацыі”. Дасылаю матэрыялы ў рэспубліканскія навукова-метадычныя часопісы. Спіс публікацый па тэме вопыту змешчаны ў дадатку 3. Шматлікія пазнавальныя заданні, распрацаваныя мною, ляглі ў аснову комплексных алімпіядных работ для вучняў 5 – 8 класаў, якія неаднаразова змяшчаліся ў часопісе “Беларуская мова і літаратура”.

Дадатак 1
Рэкамендацыі для настаўнікаў па выкарыстанні сістэмы пазнавальных заданняў
1. Выкарыстоўваючы сістэму пазнавальных заданняў, памятайце, што яна павінна ўключаць у сябе ўсю сістэму пазнавальных дзеянняў і аперацый, пачынаючы ад дзеянняў, звязаных з успрыняццем, запамінаннем, уяўленнем, абдумваннем і заканчваючы аперацыямі лагічнага і творчага мыслення.
2. Заданні пажадана прапаноўваць з улікам рацыянальнай паслядоўнасці іх прад’яўлення: ад рэпрадуктыўных, накіраваных на актуалізацыю набытых ведаў, да часткова-пошукавых, арыентаваных на авалоданне абагульненымі прыёмамі пазнавальнай дзейнасці, а затым да ўласна творчых, якія дазваляюць разглядаць вывучаныя з’явы з розных бакоў.
3. Пазнавальныя заданні будуйце на міжпрадметнай аснове, улічвайце ўзроставыя і індывідуальныя асаблівасці вучняў.
4. Пры распрацоўцы ўласных пазнавальных заданняў імкніцеся, каб яны вялі вучняў да фарміравання наступных здольнасцей: бегласць думкі,  гнуткасць розуму, арыгінальнасць, уменне прапаноўваць і распрацоўваць гіпотэзы, дапытлівасць. Выкарыстанне пазнавальных заданняў на ўроках мовы павінна “забяспечыць развіццё лагічнага мыслення, выпрацаваць спосабы навучальнай дзейнасці, неабходныя для асэнсавання законаў роднай мовы” (Канцэпцыя вучэбнага прадмета “Беларуская мова”).
5. Пазнавальныя заданні павінны чаргавацца, утрымліваць элемент навізны; вучэбны матэрыял пажадана не толькі адаптаваць, але і пастаянна абагачаць новымі знаходкамі.
6. Рабіце апору на поспех і станоўчыя бакі навучальнай дзейнасці. Верце ў магчымасці свайго вучня: не бойцеся прапаноўваць складаныя заданні (з улікам узроўню падрыхтаванасці, жыццёвага вопыту вучняў), таму што цяжкасці, якія ўзнікаюць у дзяцей пры іх выкананні, робяць працэс пазнання яшчэ больш захапляльным, а прадмет цікавым, так як на ім вучань можа даведацца шмат новага і важнага для сябе, праявіць свае здольнасці.
Дадатак 2

Прыклады пазнавальных заданняў
Дадатак 2.1

Лічбавая дыктоўка па тэме “Прыметнік”
Ад вучня патрабуецца не сфармуляваць адказ на тое ці іншае пытанне, а ўменне правільна адрэагаваць на сцвярджэнне настаўніка. Калі вучань лічыць выказванне настаўніка правільным, ён павінен моўчкі паставіць у сшытку лічбу 1, а калі не – 0. Адказы групіруюцца ў лічбы, якія можна хутка праверыць.
Хачу падкрэсліць, што заданні размінкі фарміруюць станоўчую матывацыю да навучання: выклікаюць у школьнікаў упэўненасць у сваіх сілах, імкненне дасягнуць на працягу ўрока асаблівых поспехаў. Стараюся на гэтым этапе дапамагчы тым, хто слабейшы, падтрымаць і натхніць іх, праявіць давер.За правільныя адказы ўзнагароджваю вучня пахвалою, добрым словам. 
Усе пытанні складзены згодна з тым матэрыялам, з якім вучні працавалі на ўроках.
1. Я сцвярджаю, што прыметнік змяняецца па родах, ліках, склонах. Формы роду, ліку і склону прыметніка звычайна залежаць ад назоўніка, з якім ён звязаны. (1)
2. Я сцвярджаю, што прыметнікі выконваюць сінтаксічную ролю азначэння, дапаўнення, выказніка. (0)
3. Адносныя прыметнікі маюць толькі поўную форму. Прымета, выражаная імі, нязменная. Таму яны не ўтвараюць ступеняў параўнання, формаў ацэнкі і меры якасці. (1)
4. Я сцвярджаю, што пры пераносна-вобразным ужыванні ў мастацкім і гутарковым стылях прыналежныя прыметнікі (воўчы, курыны, лісіны, мядзведжы) і адносныя (залаты, каменны) могуць набываць якаснае значэнне. (1)
5. Я лічу, што наступныя прыналежныя прыметнікі ўтвораны правільна: Валодзін падручнік, Дзімін пенал, Ваніна сястра. (0)
6. Я сцвярджаю, што па-беларуску правільна гаварыць: нясцерпная боль, белы гусь, залатая медаль, злая сабака. (0)
Правільны запіс 101100.
Падвядзенне вынікаў лічбавай дыктоўкі:хто адказаў на ўсе пытанні правільна? Якія памылкі былі дапушчаны?
Дадатак 2.2

Прыклады пазнавальных заданняў, накіраваных на развіццё памяці
Пазнавальнае заданне на развіццё памяці па тэме “Прыметнік”
Настаўнік адкрывае запіс на дошцы, вучні яго прачытваюць двойчы, а пасля спрабуюць адказаць на пытанні, якія будуць мець непасрэдныя адносіны да яго:
самы разумны    цётчын     гусцейшы    наваполацкі
   калмыцкі         высока         гліняны      марозны
1. Назавіце прыналежны прыметнік (цётчын). 
2. Назавіце складаны прыметнік (наваполацкі). 
3. Назавіце прыметнік вышэйшай ступені параўнання простай формы (гусцейшы). 
4. Назавіце прыметнік найвышэйшай ступені параўнання складанай формы (самы разумны). 
5. Назавіце слова на правапіс літары -н- у прыметніках (гліняны). 
6. Назавіце слова, якое з’яўляецца выключэннем з правіла аб правапісе суфікса -ск- у прыметніках (калмыцкі). 
7. Сярод прыметнікаў было прыслоўе, якое (высока)?
8. Які з прыметнікаў характарызуе сённяшні дзень (марозны)? 
Праз узнаўленне слоў дзеці даюць словаўтваральныя і марфалагічныя характарыстыкі прыметніка.
Пазнавальнае заданне “Снежны камяк”
Настаўнік называе, напрыклад, слова з падоўжаным [дз′], кожны вучань дадае сваё слова, паўтарыўшы ўсе папярэднія. 
· Стагоддзе…
· Стагоддзе, суддзя…
· Стагоддзе,суддзя, разводдзе…
· Стагоддзе,суддзя, разводдзе, асяроддзе…
Так не толькі развіваем памяць, але і замацоўваем складаныя арфаграфічныя правілы, завучваем слоўнікавыя словы.

Дадатак 2.3

Прыклады пазнавальных заданняў, накіраваных на развіццё ўвагі
Пазнавальнае заданне “Пішам сказ”
Удзельнікі дзеляцца на дзве каманды. У кожнай камандзе нехта з вучняў будзе выконваць ролю дзейніка, хтосьці – выказніка, дапаўнення, азначэння, акалічнасці, нехта будзе прыназоўнікам, коскай, кропкай і г.д. Выконваемая роля запісваецца на картцы і замацоўваецца на адзенні. Потым настаўнік дыктуе сказ. Тая з каманд, якая пабудуе ланцужок правільна хутчэй за іншую, і перамагае. Заданне не толькі развівае ўвагу, але і садзейнічае замацаванню ведаў па тэме “Просты сказ”.

Пазнавальнае заданне “Шукаем памылкі ў тэксце”
Настаўнік рыхтуе два варыянты тэксту, у другі варыянт уносіцца некалькі выпраўленняў. Пасля чытання абодвух варыянтаў тэксту вучні павінны ў сшытку запісаць адзначаныя змяненні. Той з вучняў, хто правільна адрознівае ўсе змяненні, усе памылкі, перамагае.



Дадатак 2.4

Пазнавальныя заданні, якія садзейнічаюць развіццю ўніверсальных мысліцельных аперацый
Пазнавальнае заданне “Вучымся выказваць думкі іншымі словамі”
Мы вельмі часта сутыкаемся з тым, што вучні 5-6 класаў маюць неразвітае маўленне. Вучням лягчэй вызубрыць змест параграфа, чым расказаць яго сваімі словамі. Развіць маўленне дапамагае заданне “Вучымся выказваць думкі іншымі словамі”. Вучні перадаюць зададзены тэкст сваімі словамі, пры гэтым ні адно са слоў дадзенага сказа не павінна выкарыстоўвацца ў новых сказах. Гэтае заданне вучыць дакладна выражаць свае думкі і перадаваць чужыя.

Пазнавальнае заданне “Скарачэнне тэксту”
Змест тэксту трэба перадаць максімальна сцісла, выкарыстоўваючы 2-3 сказы, і ў іх не павінна быць ніводнага лішняга слова. Асноўны змест тэксту павінен захавацца, другарадныя моманты неабходна адкінуць.
Гэта заданне вучыць размяжоўваць галоўнае і другараднае, фарміруе дакладнасць мыслення. Яно асабліва карысна вучням, мысленне якіх не адрозніваецца высокай арганізаванасцю.
Для развіцця мыслення могуць быць выкарыстаны і наступныя пазнавальныя заданні: “Што лішняе?”, “Пошук агульнага”, “Адказваем на пытанне “Чаму?”, “Паспрабуем інакш”, “Шукаем зашыфраваныя сказы”, “Вучымся заўважаць галоўнае”, “Пабудуем выказванне па алгарытму” і г. д.



Дадатак 2.5

Прыклады задач часткова-пошукавага характару па тэме 
“Утварэнне і правапіс складаных слоў” (5 клас)

Пазнавальнае заданне “Здагадайся”
1. Меданос – расліна, якая выдзяляе салодкі кветкавы сок – нектар, што перапрацоўваецца пчоламі на мёд. Для чаго тады ў гэтым слове – нос?
2. Як вы думаеце, чаму вадарод – лёгкі газ, які ў злучэнні з кіслародам дае ваду, — назвалі менавіта так?
3. Назва якога месяца ўтварылася складаннем асноў?
4. Якім спосабам утвораны назоўнік кулямётчык?
5. Якія транспартныя сродкі перавозяць вугаль, зямлю, лес, малако, бензін?

Пазнавальнае заданне “Адным словам”
1. Збудаванне для захоўвання клубняў бульбы . (Бульбасховішча)
2. Зверагадоўчая ферма. (Звераферма)
3. Дробны жук-шкоднік, які грызе кару і драўніну дрэў. (Караед)
4. Гадоўля коней. (Конегадоўля)
5. Той, хто пасяліўся ў новым доме або ў новай кватэры. (Навасёл)
6. Той, хто слухае перадачы радыёвяшчання. (Радыёслухач)

Пазнавальнае заданне “Эрудыт”
Хто дасць найбольш дакладнае тлумачэнне складаных слоў, змешчаных ніжэй, той і перамагае.
1) Вадасховішча. 2) Крыгалом. 3) Маслароб. 4) Прамавугольнік. 5) Радыё-сувязь. 6) Хлебароб. 7) Хлебасол. 8) Шклозавод.



Дадатак 2.6

Прыклады творчых заданняў
Пазнавальнае заданне “Гісторыя  з канверта (кошыка)”
Развівае ўяўленне, кемлівасць, уменне думаць у зададзеным кірунку, творчасць.
У канверт настаўнік змяшчае папяровыя палоскі, на якіх запісаны словы на арфаграму, што вывучаецца. Удзельнікі кожнай групы дастаюць палоску і складаюць агульны тэкст, выкарыстоўваючы дадзеныя словы.
Напрыклад, прапаную скласці гісторыю з выкарыстаннем запазычаных слоў, на якія не распаўсюджваецца правіла: “у першым складзе перад націскам е, ё пераходзіць у я” (правапіс е, ё – я). Можа атрымацца прыблізна такая гісторыя: У летні сезон на перон прыбыў цягнік. Праз секунду з вагона выйшлі балерына, генерал і герой. На метро яны накіраваліся ў Версаль. Паслухалі легенду пра яго ўзнікненне, прайшліся па знакамітай галерэі, наведалі парк, а потым адпачылі на верандзе, слухаючы цудоўную мелодыю Бетховена. Заказалі абед на тры персоны і дамовіліся пабываць у Берліне і Венецыі.
Пазнавальнае заданне “Развіццёвы канон”
Інтэлектуальная гульня складаецца з шасці прасторава арганізаваных элементаў, злучаных некаторымі лагічнымі, асацыятыўнымі сувязямі. Каб рашыць той ці іншы канон, вучню трэба праявіць уяўленне, здагадку, інтуіцыю, абаперціся на тыя веды, якія ён мае, і ў той жа час адысці ад шаблонаў, стэрэатыпаў. Школьнік павінен праводзіць кожны раз як бы міні-даследаванне, міні-вынаходніцтва, якое і нясе ў сабе развіццёвы эфект [3, с.31].
Прыклады па тэме “Лічэбнік”:

	пяць
	П

	трыццаць восем
	С

	семдзесят
	? (С)



	чатыры
	Ц

	чацвёра
	З

	адна чацвёртая
	? (Д)



Дадатак 3
Спіс публікацый аўтара па тэме вопыту
1. Румянцава, С. Л. Падагульненне і сістэматызацыя вывучанага па тэме “Прыметнік” / С. Л. Румянцава // Беларуская мова і літаратура. – 2008. – №12. – С. 45–49.
2. Румянцава, С. Л. Пазнавальныя заданні: базавая мадэль урока / С.Л. Ру-мянцава // Народная асвета. – 2014. – № 3. – С. 24–27.
3. Румянцава, С. Л. Тэхналогія развіцця крытычнага мыслення: вывучаем, асэнсоўваем, прымаем рашэнне / С.Л. Румянцава // Народная асвета. – 2011. – № 11. – С.52–55.
4. Румянцава, С. Л. Эфектыўнасць сістэмы пазнавальных заданняў / С. Л. Ру-мянцава // Народная асвета. – 2009. – № 2. – С.54–58.


















Дадатак 4

Эфектыўнасць выкарыстання пазнавальных заданняў на ўроках мовы
Дадатак 4.1

Дынаміка якасці ведаў вучняў па беларускай мове


Дадатак 4.2

Узровень  матывацыі пры вывучэнні беларускай мовы 


Дадатак 4.3
Вынікі ўдзелу вучняў у інтэлектуальных і творчых конкурсах
	Навучальны год
	I этап рэспубліканскай алімпіяды па беларускай мове і літаратуры (працэнт удзельнікаў)
	II этап рэспубліканскай алімпіяды па беларускай мове і літаратуры
	III этап рэспубліканскай алімпіяды па беларускай мове і літаратуры
	Рэспубліканская інтэлектуальная гульня “Буслік”
	Гарадскія творчыя  конкурсы
	Абласныя творчыя  конкурсы
	Рэспубліканскія творчыя конкурсы
	Гарадская канферэнцыя вучэбна-даследчых работ “Пад знакам XXI стагоддзя»
	Абласны конкурс навукова-даследчых праектаў “Я пазнаю свет”

	
	
	колькасць удзельнікаў, колькасць пераможцаў, працэнт выніковасці

	2011/2012
	27%
	3/3/100%
	
	39/7/18%
	5/4/80%
	
	
	1/1/100%
	

	2012/2013
	33%
	3/3/100%
	
	41/8/19.5%
	5/4/80%
	1/0
	
	1/1/100%
	1/1/100%

	2013/2014
	48%
	4/3/75%
	
	53/10/19%
	6/5/83%
	2/1
	1/1/100%
	1/1/100%
	

	2014/2015
	64%
	5/5/100%
	1/1/100%
	62/11/18%
	7/6/86%
	2/2
	1/1/100%
	1/1/100%
	

	2015/2016
	71%
	8/7/88%
	
	71/13/18%
	8/7/88%
	1/1/100%
	
	1/1/100%
	1/1/100%

	2016/2017
	82%
	11/9/82%
	1/0
	75/14/19%
	7/6/86%
	
	
	
	




І этап. Размінка


Рэпрадуктыўныя або часткова-пошукавыя заданні


ІІ этап. Выкананне заданняў для развіцця псіхічных працэсаў


ІІІ этап. Выкананне часткова-пошукавых заданняў


Заданні, якія трэніруюць увагу, памяць, уяўленне, мысленне


Заданні на знаходжанне заканамернасцей; прынцыпаў групоўкі слоў, моўных з’яў


ІV этап.Выкананне творчых заданняў


Уласна творчыя заданні, якія разлічаны на пошукавую дзейнасць


"Інтрыга"


"Інтэлекту-альная размінка"


"Лічбавая дыктоўка"


"Арфаграфіч-ная эстафета""


"Снежны камяк"


"Чароўная торбачка"


"Упрыгожваем слова"


"Лінгвістыч-ная казка"


"Дзяжурная літара"


"Эрудыт"


"Рэшата"


"Устанаві адпаведнасць"


"Чацвёрты лішні"


"Гісторыя з кошыка"


"Апавяданне па малюнках"


"Развіццёвы канон"


Базавая мадэль выкарыстання сістэмы пазнавальных заданняў 


"Сачыненне казкі на граматычную тэму"


"Працягні тэкст"


"Лінгвістыч-ная задача"


"Тузін пытанняў"


"Так ці не"


"Закончы фразу"


"Лаві памылку"


"Скарачэнне тэксту"


"Асацыяцыі"


“Шукаем памылкі ў тэксце”


"Здагадайся"


"Складзі кластар"


"Мазгавы штурм"


"Творчы дыктант"


"Інтэрв'ю"


"Пераклад-чыкі"


"Лінгвістычны эксперымент"


"Пераказ з творчым заданнем"


"Знайдзі пару"


"Выказваем думкі іншымі словамі"





























































































































































































































































































































5 "А" клас	2014/2015	2015/2016	2016/2017	0.79159999999999997	0.85740000000000005	0.91010000000000002	5 "Б"клас	2014/2015	2015/2016	2016/2017	0.66220000000000034	0.69670000000000065	0.76680000000000048	2014/2015	жадаюць больш ведаць па прадмеце	палічыў бы за лепшае не пайсці на ўрок	жадаюць самастойна выконваць заданні	бацькі прымушаюць вучыць беларускую мову	0.46	0.59	0.36000000000000015	0.79	2015/2016	жадаюць больш ведаць па прадмеце	палічыў бы за лепшае не пайсці на ўрок	жадаюць самастойна выконваць заданні	бацькі прымушаюць вучыць беларускую мову	0.53	0.42000000000000015	0.51	0.48000000000000015	2016/2017	жадаюць больш ведаць па прадмеце	палічыў бы за лепшае не пайсці на ўрок	жадаюць самастойна выконваць заданні	бацькі прымушаюць вучыць беларускую мову	0.8400000000000003	0.1	0.83000000000000029	0.24000000000000007	